Пытанні і заданні  да паўторна-абагульняючага ўрока "Асноўныя тэндэнцыі ў развіцці краін свету ў міжваенны перыяд".

Сусветная гісторыя, 9 клас.

Варыянт 1

1 узровень

1. Растлумачце наступны "лагічны ланцужок"
заканчэнне першай сусветнай вайны

рэпарацыі Германіі

пераход эканомікі на мірныя рэйкі

адкладзены вопыт насельніцтва

стабілізацыя грамадства

2. Растлумачце розніцу паміж нэпам і "ваенным камунізмам".

План параўнання складзіце самастойна.

3. Як улады тлумачылі прычыны палітыкі узбраення простым немцам і чаму большая частка іх падтрымлівала рэзкае павышэнне баяздольнасці Германіі?

2 узровень

1.З пункту погляду вынікаў параўнайце паміж сабой:

ленінскі план федэрацыі;

сталінскі план аўтаматызацыі;
2.Пакажыце на прыкладзе развіцця канкрэтнай краіны, як ажыццяўлялі свае праграмныя патрабаванні сацыял-дэмакратычныя і фашысцкія партыі.

3.Як улады Германіі тлумачылі палітыку ўзбраення простым немцам і чаму большая частка іх падтрымала рэзкае павышэнне баяздольнасці  Германіі?

4. Ці існавала ў Расіі перадумовы для правядзення сацыялістычнай рэвалюцыі? Пасспрабуйце пералічыць іх, аналізуючы палітычнае становішча ў краіне з лютага па кастрычнік 1917 г.

3 узровень

1."Бацька" рускага марксізму Г.В. Пляханаў, называючы прыхільнікаў бальшавізму "алхімікамі рэвалюцыі", пісаў: "Яны хочуць штучна паскорыць гістарычны працэс, зрабіць у Расіі сацыялістычную рэвалюцыю ў такі час, калі яшчэ няма неабходных для яе ўмоў". У чым Г.В. Пляханаў бачыў штучнае паскарэнне гістарычнага развіцця краіны? Які дзяржаўны лад павінен быў, на яго думку, усталявацца пры заканамерным гістарычным развіцці: буржуазна-дэмакратычны або сацыялістычна-пралетарскі? Сваю думку абгрунтуйце.

2.Чым можна растлумачыць, што ўсходнія цывілізацыі мелі агульныя і своеасаблівыя рысы ў сваім грамадскім развіцці ў міжваенны перыяд?

Вызначце гэтыя асаблівасці ў наступнай форме:

	
	Кітай
	Індыя
	Японія
	Мусульманскія краіны

	Ці існавала дзяржаўная незалежнасць?
	
	
	
	

	Якія палітычныя сілы і лідэры выйшлі на першы план у палітычным жыцці краіны?
	
	
	
	

	Якія ідэі былі выстаўлены лідэрамі гэтых краін?
	
	
	
	

	Якая рэлігія існавала ў гэтых краінах?
	
	
	
	

	Якімі традыцыямі характэрызуется спосаб жыцця насельніцтва гэтых краін?
	
	
	
	

	Ацаніце ўклад гэтых краін у нацыянальна-вызваленчы рух.
	
	
	
	


3.Прааналізіруйце наступныя данныя: сярод удзельнікаў белага руху, афіцераў і генералаў Добрааахвотніцкай арміі 90 % не мелі ўласнай нерухомай маёмасці ( зямлі, сядзібы і да т.п.). Дык за што ж змагаліся гэтыя людзі? Хто, на вашу думку, атрымаў перамогу , а хто прайграў у грамадзянскай вайне?

Пытанні і заданні да  паўторна –абагульняючага ўрока “Асноўныя тэнденцыі ў развіцці краіны свету ў міжваенны перыяд”.

Сусветная гісторыя, 9 клас.

Варыянт 2

1 узровень

.
1.Дабіўшыся ліквідацыі ваенных артыкулаў Версальскага дагавора, Германія актывізавала аднаўленне і нарошчванне сваіх узброенных сіл. Чаму Германія так настойліва праводзіла палітыку ўзбраення?

2.Параўнайце паміж сабой Лютаўскую і Кастрычніцкую рэвалюцыі па наступнаму плану:

час, калі яны адбыліся;

характар рэвалюцыі;

якія палітычныя сілы прыйшлі да ўлады;

якія палітычныя сілы абанкруціліся;

што гэтыя рэвалюцыі далі простаму чалавеку.

Ці можна на аснове гэтага параўнання зрабіць вывад аб тым, што люты і кастрычнік 1917 г. - гэта два этапы дэмакратычнай рэвалюцыі ў Расіі? Сваю думку абгрунтуйце.

3.Чаму рускі народ стратіў давер да Часовага ўрада, нягледзячы на тое, што абвешчаная ім ідэя склікання Устаноўчага сходу была вельмі папулярная?

2 узровень

1.Як вам вядома, пасля Лютаўскай рэвалюцыі 1917 г. у Расіі ўзнікла двоеўладдзе. Ці існавала ў перыяд да кастрычніка магчымасць аб"яднаць пралетарскую дэмакратыю ў выглядзе Саветаў з парламенцкай дэмакратыей у выглядзе Устаноўчага сходу?

2.М. Гандзі гаварыў: "Справа не ў палітычнай незалежнасці дзяржавы, а ў адраджэнні духоўнай незалежнасці народа і людзей". На вашу думку, ці правільна казаў М. Гандзі, калі лічыў, што менавіта духоўнасць вызначае будучы лес нацыі і дзяржавы?
3.З пункту погляду вынікаў параўнайце паміж сабой:

         ленінскі кааператыўны план;

         сталінскі план калектывізацыі.

4.Пакажыце  на прыкладзе развіцця канкрэтнай краіны, як ажыццяўлялі свае праграмныя патрабаванні камуністычныя  і фашісцскія партыі.

3 узровень

1.Ці здольны быў Часова ўрад павесці Расію па буржуазна-дэмакратычнаму шляху развіцця? Сваю думку абгрунтуйце. Успомніце, якія пытанні і якімі сродкамі мелі намер вырашыць прадстаўнікі тых палітычных партый якія ўваходзілі ва ўрад.
2.У час карнілаўскага мятежу генерал Л,Г,Карнілаў заявіў, што “Часовый ўрад пад націскам бальшавіцкай большасці Саветаў дзейнічае ў поўнай адпаведнасці з планамі гарманскага генеральнага штаба....Я, генерал Карнілаў,- сын казака-селяніна, заяўляю ўсім і кожнаму, што мне асабіста нічога не трэба, акрамя захавання Вялікай Расіі, і даю клятву давесці народ шляхам перамогі над ворагам да Устаноўчага сходу, на якім ён сам вырашыць свой лёс і выбера ўклад новага дзяржаўнага жыцця”.

Ці адпавядаюць гэтыя словы Карнілава таму рэжыму ваеннай дыктатуры, які ён, як  лічаць гісторыкі, хацеў усталяваць у краіне? А можа, гісторыкі памыляюцца, можа, Карнілаў хацеў толькі дапамагчы Керанскаму склікаць Устаноўчы сход?

3.Растлумачце сэнс прынцыпаў знешняй палітыкі ЗША: “свабоды мораў” і “адчыненых дзвярэй”.Ці можна гаварыць аб пераемнасці ў знешняй палітыцы ЗША пры прэзідэнтах Т.Рузвельце і В. Вільсане?

